
Shakti Peethas

தந்த்ரசூடா³மணௌ பீட²நிர்ணய: அத²வா ஶக்திபீடா²நி

ஈஶ்வர உவாச ।
மாத: பராத்பரே தே³வி ஸர்வஜ்ஞாநமயீஶ்வரி ।
கத்²யதாம் மே ஸர்வபீட²ஶக்திபை⁴ரவதே³வதா: ॥ 1॥
தே³வ்யுவாச ।
ஶ‍்ரு’ணு வத்ஸ ப்ரவக்ஷ்யாமி த³யால ப⁴க்தவத்ஸல ।
யாபி⁴ர்விநா ந ஸித்⁴யந்தி ஜபஸாத⁴நஸத்க்ரியா: ॥ 2॥
பஞ்சாஶதே³கபீடா²நி ஏவம் பை⁴ரவதே³வதா: ।
அங்க³ப்ரத்யங்க³பாதேந விஷ்ணுசக்ரக்ஷதேந ச ॥ 3॥
மமாத்³யவபுஷோ தே³வ ஹிதாய த்வயி கத்²யதே । மமாந்யவபுஷோ
ப்³ரஹ்மரந்த்⁴ரம் ஹிங்கு³லாயாம் பை⁴ரவோ பீ⁴மலோசந: ॥ 4॥
கோட்டரீ ஸா மஹாதே³வ த்ரிகு³ணா யா தி³க³ம்ப³ரீ ।
கரவீரே த்ரிநேத்ரம் மே தே³வீ மஹிஷமர்தி³நீ ॥ 5॥
க்ரோதீ⁴ஶோ பை⁴ரவஸ்தத்ர ஸர்வஸித்³தி⁴ப்ரதா³யக: ।
ஸுக³ந்தா⁴யாம் நாஸிகா மே தே³வஸ்த்ர்யம்ப³பை⁴ரவ: ॥ 6॥
ஸுந்த³ரீ ஸா மஹாதே³வீ ஸுநந்தா³ தத்ர தே³வதா ।
காஶ்மீரே கண்ட²தே³ஶஞ்ச த்ரிஸந்த்⁴யேஶ்வரபை⁴ரவ: ॥ 7॥
மஹாமாயா ப⁴க³வதீ கு³ணாதீதா வரப்ரதா³ ।
ஜ்வாலாமுக்²யாம் ததா²ஜிஹ்வா தே³வ உந்மத்தபை⁴ரவ: ॥ 8॥
அம்பி³கா ஸித்³தி⁴தா³நாம்நீ ஸ்தநம் ஜாலந்த⁴ரே மம ।
பீ⁴ஷணோ பை⁴ரவஸ்தத்ர தே³வீ த்ரிபுரமாலிநீ ॥ 9॥
ஹார்த³பீட²ம் வைத்³யநாதே²வைத்³யநாத²ஸ்து பை⁴ரவ: ।
தே³வதா ஜயது³ர்கா³க்²யா நேபாலே ஜாநு மே ஶிவ ॥ 10॥
கபாலீ பை⁴ரவ:ஶ்ரீமாந் மஹாமாயா ச தே³வதா ।

மாநஸே த³க்ஷஹஸ்தோ மே தே³வீ தா³க்ஷாயணீ ஹர ॥ 11॥
அமரோ பை⁴ரவஸ்தத்ர ஸர்வஸித்³தி⁴ப்ரதா³யக: ।
உத்கலே நாபி⁴தே³ஶஞ்ச விரஜாக்ஷேத்ரமுச்யதே ॥ 12॥
விமலா ஸா மஹாதே³வீ ஜக³ந்நாத²ஸ்து பை⁴ரவ: ।
க³ண்ட³க்யாம் க³ண்ட³பாதஞ்ச தத்ர ஸித்³தி⁴ர்ந ஸம்ஶய: ॥ 13॥
தத்ர ஸா க³ண்ட³கீ சண்டீ³ சக்ரபாணிஸ்து பை⁴ரவ: ।
ப³ஹுலாயாம் வாமபா³ஹுர்ப³ஹுலாக்²யா ச தே³வதா ॥ 14॥
பீ⁴ருகோ பை⁴ரவஸ்தத்ர ஸர்வஸித்³தி⁴ப்ரதா³யக: ।
உஜ்ஜயிந்யாம் கூர்பரஞ்ச மாங்க³ல்ய கபிலாம்ப³ர: ॥ 15॥
பை⁴ரவ:ஸித்³தி⁴த:³ஸாக்ஷாத்³தே³வீ மங்க³ளசண்டி³கா ।
சட்டலே த³க்ஷபா³ஹுர்மே பை⁴ரவஞ்சந்த்³ரஶேக²ர: ॥ 16॥
வ்யக்தரூபா ப⁴க³வதீ ப⁴வாநீ யத்ர தே³வதா ।
விஶேஷத: கலியுகே³ வஸாமி சந்த்³ரஶேக²ரே ॥ 17॥
த்ரிபுராயாம் த³க்ஷபாதோ³ தே³வீ த்ரிபுரஸுந்த³ரீ ।
பை⁴ரவஸ்த்ரிபுரேஶஞ்ச ஸர்வாபீ⁴ஷ்டப்ரதா³யக: ॥ 18॥
த்ரிஸ்ரோதாயாம் வாமபாதோ³ ப்⁴ராமரீ பை⁴ரவேஶ்வர: ।
யோநிபீட²ம் காமகி³ரௌ காமாக்²யா தத்ர தே³வதா ॥ 19॥
யத்ராஸ்தே த்ரிகு³ணாதீதா ரக்தபாஷாணரூபிணீ ।
யத்ராஸ்தே மாத⁴வ:ஸாக்ஷாது³மாநந்தோ³ऽத²பை⁴ரவ: ॥ 20॥
ஸர்வதா³ விஹரேத்³தே³வீ தத்ர முக்திர்ந ஸம்ஶய: ।
தத்ர ஶ்ரீபை⁴ரவீ தே³வீ தத்ர ச க்ஷேத்ரதே³வதா ॥ 21॥
ப்ரசண்ட³சண்டி³கா தத்ர மாதங்கீ³ த்ரிபுராம்பி³கா ।
வக³லா கமலா தத்ர பு⁴வநேஶீ ஸதூ⁴மிநீ ॥ 22॥
ஏதாநி பரபீடா²நி ஶம்ஸந்தி வரபை⁴ரவா: ।
ஏவம் து தே³வதா:ஸர்வா ஏவம் து த³ஶ பை⁴ரவா: ॥ 23॥
ஸர்வத்ர விரலா சாஹம் காமரூபே க்³ரு’ஹே க்³ரு’ஹே ।
கௌ³ரி ஶிக²ரமாருஹ்ய புநர்ஜந்ம ந வித்³யதே ॥ 24॥

கரதோயாம் ஸமாரம்ய யாவத்³தி³க்கரவாஸிநீம் ।
ஶதயோஜநவிஸ்தீர்ணம் த்ரிகோணம் ஸர்வஸித்³தி⁴த³ம் ।
தே³வா மரணமிச்ச²ந்தி கிம் புநர்மாநவாத³ய: ॥ 25॥
க்ஷீரக்³ராமே மஹாமாயா பை⁴ரவ:க்ஷீரக²ண்ட³க: ।
யுக³த்³யா ஸா மஹாமாயா த³க்ஷாங்கு³ஷ்ட²ம் பதோ³ மம ॥ 26॥
நகுலீஶ: காலீபீடே² த³க்ஷபாதா³ங்கு³லீ ச மே ।
ஸர்வஸித்³தி⁴கரீ தே³வீ காலிகா தத்ர தே³வதா ॥ 27॥
அங்கு³லீவ்ரு’ந்த³ம் ஹஸ்தஸ்ய ப்ரயாகே³லலிதா ப⁴வ: ।
ஜயந்த்யாம் வாமஜங்கா⁴ ச ஜயந்தீ க்ரமதீ³ஶ்வர: ॥ 28॥
பு⁴வநேஶீ ஸித்³தி⁴ரூபா கிரீடஸ்தா² கிரீடத:
தே³வதா விமலா நாம்நீ ஸம்வர்த்தோ பை⁴ரவஸ்ததா² ॥ 29॥
வாராணஸ்யாம் விஶாலாக்ஷீ தே³வதா காலபை⁴ரவ: ।
மணிகர்ணீதி விக்²யாதா குண்ட³லம் ச மம ஶ்ருதே: ॥ 30॥
கந்யாஶ்ரமே ச ப்ரு’ஷ்ட²ம் மே நிமிஷோ பை⁴ரவஸ்ததா² ।
ஸர்வாணீ தே³வதா தத்ர குருக்ஷேத்ரே ச கு³ல்ப²த: ॥ 31॥
ஸ்தா²ணுர்நாம்நா ச ஸாவித்ரீ தே³வதா மணிவேத³கே ।
மணிப³ந்தே⁴ ச கா³யத்ரீ ஸர்வாநந்த³ஸ்து பை⁴ரவ: ॥ 32॥
ஶ்ரீஶைலே ச மம க்³ரீவா மஹாலக்ஷ்மீஸ்து தே³வதா ।
பை⁴ரவ:ஸம்ப³ராநந்தோ³ தே³ஶோ தே³ஶோ வ்யவஸ்தி²த: ॥ 33॥
காஞ்சீதே³ஶோ ச கங்காலோ பை⁴ரவோ ருருநாமக: ।
தே³வதா தே³வக³ர்பா⁴க்²யா நிதம்ப:³ காலமாத⁴வே ॥ 34॥
பை⁴ரவஶ்சாஸிதாங்க³ஶ்ச தே³வீ காலீ ஸுஸித்³தி⁴தா³ ।
த்³ரு’ஷ்டா த்³ரு’ஷ்டா நமஸ்க்ரு’த்ய மந்த்ரஸித்³தி⁴மவாப்நுயாத் ॥ 35॥
குஜவாரே பூ⁴ததிதௌ² நிஶார்த்³தே⁴ யஸ்து ஸாத⁴க: ।
நத்வா ப்ரத³க்ஷிணீக்ரு’த்ய மந்த்ரஸித்³தி⁴மவாப்நுயாத் ॥ 36॥
ஶோணாக்²யா ப⁴த்³ரஸேநஸ்து நர்மதா³க்²யே நிதம்ப³க: ।
ராமகி³ரௌ ஸ்தநாந்யஞ்ச ஶிவாநீ சண்ட³பை⁴ரவ: ॥ 37॥
வ்ரு’ந்தா³வநே கேஶஜாலமுமா நாம்நீ ச தே³வதா ।

பூ⁴தேஶோ பை⁴ரவஸ்தத்ர ஸர்வஸித்³தி⁴ப்ரதா³யக: ॥ 38॥
ஸம்ஹாராக்²ய ஊர்த்³த⁴த³ந்தோ தே³வீऽநலே நாராயணீ ஶ்ருசௌ ।
அதோ⁴த³ந்தோ மஹாருத்³ரோ வாராஹீ பஞ்சஸாக³ரே ॥ 39॥
கரதோயாதடே கர்ணே வாமே வாமநபை⁴ரவ: ।
அபர்ணா தே³வதா யத்ர ப்³ரஹ்மரூபாகரோத்³ப⁴வா ॥ 40॥
ஶ்ரீபர்வதே த³க்ஷகு³ல்ப²ஸ்தத்ர ஶ்ரீஸுந்த³ரீ பரா ।
ஸர்வஸித்³தீ⁴ஶ்வரீ ஸர்வா ஸுந்த³ராநந்த³பை⁴ரவ: ॥ 41॥
கபாலிநீ பீ⁴மரூபா வாமகு³ல்போ² விபா⁴ஷகே ।
பை⁴ரவஶ்ச மஹாதே³வ ஸர்வாநந்த:³ ஶுப⁴ப்ரத:³ ॥ 42॥
உத³ரஞ்ச ப்ரபா⁴ஸே மே சந்த்³ரபா⁴கா³ யஶஸ்விநீ ।
வக்ரதுண்டோ³பை⁴ரவ ஊர்த்⁴வோஷ்டோ²பை⁴ரவபர்வதே ॥ 43॥
அவந்தீ ச மஹாதே³வீ லம்ப³கர்ணஸ்து பை⁴ரவ: ॥ 44॥
சிவுகே ப்⁴ராமரீ தே³வீ விக்ரு’தாக்ஷோ ஜநஸ்தா²நே ।
க³ண்டோ³ கோ³தா³வரீதீரே விஶ்வேஶீ விஶ்வமாத்ரு’கா ॥ 45॥
த³ண்ட³பாணிபை⁴ரவஸ்து வாமக³ண்டே³ து ராகிணீ ।
பை⁴ரவோ வத்ஸநாப⁴ஸ்து தத்ர ஸித்³தி⁴ர்ந ஸம்ஶய: ॥ 46॥
ரத்நாவள்யாம் த³க்ஷஸ்கந்த: ⁴ குமாரீ பை⁴ரவ: ஶிவ: ।
மிதி²லாயாமுமா தே³வீ வாமஸ்கந்தோ⁴ மஹோத³ர: ॥ 47॥
நலாஹாட்யாம் நலாபாதோ யோகீ³ஶோ பை⁴ரவஸ்ததா² ।
தத்ர ஸா காலிகா தே³வீ ஸர்வஸித்³தி⁴ப்ரதா³யிகா ॥ 48॥
காலீகா⁴டே முண்ட³பாத: க்ரோதீ⁴ஶோ பை⁴ரவஸ்ததா² ।
தே³வதா ஜயது³ர்கா³க்²யா நாநாபோ⁴க³ப்ரதா³யிநீ ॥ 49॥
வக்ரேஶ்வரே மந:பாதோ வக்ரநாத²ஸ்து பை⁴ரவ: ।
நதீ³ பாபஹரா தத்ர தே³வீ மஹிஷமர்தி³நீ ॥ 50॥
யஶோரே பாணிபத்³மஞ்ச தே³வதா யஶோரேஶ்வரீ ।
சண்ட³ஶ்ச பை⁴ரவோ யத்ர தத்ர ஸித்³தி⁴ர்ந ஸம்ஶய ॥ 51॥
அட்டஹாஸே சோஷ்ட²பாதோ தே³வீ ஸா பு²ல்லரா ஸ்ம்ரு’தா ।

விஶ்வேஶோ பை⁴ரவஸ்தத்ர ஸர்வாபீ⁴ஷ்டப்ரதா³யக: ॥ 52॥
ஹாரபாதோ நந்தி³புரே பை⁴ரவோ நந்தி³கேஶ்வர: ।
நந்தி³நீ ஸா மஹாதே³வீ தத்ர ஸித்³தி⁴மவாப்நுயாத் ॥ 53॥
லங்காயாம் நூபுரஞ்சைவ பை⁴ரவோ ராக்ஷஸேஶ்வர: ।
இந்த்³ராக்ஷீ தே³வதா தத்ர இந்த்³ரேணோபாஸிதா புரா ॥ 54॥
விராடதே³ஶமத்⁴யே து பாதா³ங்கு³லிநிபாதநம் ।
பை⁴ரவஶ்சாம்ரு’தாக்²யஶ்ச தே³வீ தத்ராம்பி³கா ஸ்ம்ரு’தா ॥ 55॥
மாக³தே⁴ த³க்ஷஜங்கா⁴ மே வ்யோமகேஶஸ்து பை⁴ரவ: ।
ஸர்வாநந்த³கரீ தே³வீ ஸர்வாநந்த³ப²லப்ரதா³ ॥ 56॥
ஏதாஸ்தே கதி²தா: புத்ர பீட²நாதா²தி⁴தே³வதா: ।
க்ஷேத்ராதி⁴பம் விநா தே³வ பூஜயேத் பீட²தே³வதாம் ॥ 57॥
பை⁴ரவைர்ஹ்ரயதே ஸர்வம் ஜபபூஜாதி³ஸாத⁴நம் ।
அஜ்ஞாத்வா பை⁴ரவம் பீடே² பீட²ஶக்திதஞ்ச ஶங்கர ॥ 58॥
ப்ராணநாத² ந ஸித்⁴யேத்து கல்பகோடி ஜபாதி³பி: ⁴ ।
ந தே³யம் பரஶிஷ்யாய நிந்த³காய து³ராத்மநே ॥ 59॥
ஶடா²ய க்ரூரகார்யாய த³த்வா ம்ரு’த்யுமவாப்நுயாத் ।
த³த்³யாச்சா²ந்தாய ஶிஷ்யாய நிஷ்டி²காய ஶுசௌ ப்ரியே ।
ஸாத⁴காய குலீநாய மந்த்ரீ மந்த்ரார்த²ஸித்³த⁴யே ॥ 60॥
இதி தந்த்ரசூடா³மணௌ ஶிவபார்வதீஸம்வாதே³ ஏகபऽசாஶத்³வித்³யோபத்தௌ
பீட²நிர்ணய:ஸமாப்த:அதஹ்வா ஶக்திபீட²நாமாநி ஸமாப்தா ।

